
 ނޫހގުައި  ”ހަވީރު“ ދވުަހގުެ )އަނގްާރަ( 1979 ޖޫން 12 މިލިޔުމކަީ، ގެ الله()ރަޙިމަހު ޢސީާ ޢުމަރު ފަޟީލަތުއްޝައިޚު
 ލިޔުމެކެވެ. ޝއާިއުކުރައްވާފައިވާ

____________________________________________ 

ފަހުން އަލްއަޚް އަލްއުސްތާޛް އިބްރާހީމް ޝިހާބު ގެ ތޤަުރީރއެް އަޅުގަނޑު އަހއަިފާ ހިތަށް ކުރަމުން ދިޔަ ފނުް ދާދި
އަސަރަކީ ގަލަމުން ސިފަކުރުމަށް ދތަި އަސަރެކވެެ. އެމަނިކުފާނު ދއެވްި ތަޤުރީރގުައި މއަިގަނޑު މައުޟޫއަކީ ރާޔާ 

ސްތިޢުމާލު ކުރުމގުެ ވަބާ މި ރއާްޖޭގައވިެސް މަޑުމަޑުން ނަމވަެސް އެހެނިހެން މަސްތވުާ ތަކއެްޗެވެ. އެ ތަކެތި އި
 ފެތުރެމުންދާ ކަމވެެ.

މައުޟޫޢކަީ، ޤއަުމަށް ލޯބިހުރި ކޮންމެ ދަރޔިަކު އެކަމުގެ މއަްޗަށް ސަމާލުކަންދޭ މއަުޟޫއެކވެެ. އެންމެ ބޮޑު ހިތާމޔަަކީ 
ގެން ޤއަުމއާގިެން ކުރިޔަށް ދާން ތިބި ބއައެް ޅަ ޒވުާނުންގައި އެ ނުރއަްކާތެރި ވަބާ މުސްތަޤްބަލގުެ މުވާޠިނުންކަމުގައި ވެ

ހިފަމުން ދާން ފެށިކަމގުެ ނިޝާންތއަް ފެންނަމުންދާކަމވެެ. އަދި އެއަށްވުރވެެސް ބޮޑު ހިތި ހިތާމއަަކީ އަޅުގަނޑުމެންގެ، 
 އިފިކަމވެެ.ތަޢުލީމު ހޯދާ ޠާލބިނުްގެ ޖއަްވުގައިވެސް އެ ބިރުވެރި އާފާތްތެރިކަން ފިޔަޖަހާން ފަށަ

ސާޅީސް އަހަރަށްވުރވެެސް ކުރީ ދވުަސްވަރެއްގައި، އަޅގުަނޑު މިޞްރގުއަި ހުރިއިރު އެތަނުގެ ނޫސްތަކއާި މަޖއަްލާތަކުގައި 
އެންމެ ޝއާިޢުކުރުން ގިނަ އއެް މއަުޟޫޢަކީ އެއީއވެެ. މަސްތވުާތަކެތީގެ ނުރއަްކާތެރިކަމއާި ގެއްލުންބޮޑު ވާހަކައެވެ. 

އްލުމުގއަި ހަލާކވުާ މީހުން ހޮސްޕިޓަލްތަކަށް ލއަގިެން ބޭސްފަރވުާ ކުރާ ވާހަކައެވެ. އެކަމުގައި ބައެއް އެކަމގުެ ވޭނއާި ގެ
މީހުނގްެ ބއުްދިފިލއަި މޮޔވަާ ވާހަކއަވެެ. އެތަކެއްޗަށް ކުރވެޭ ޚަރަދު ބޑޮުކަމުން ބއައެް މީހނުް ފަގީރވުެ ދަރއަި ވިކެމުންދާ 

 މީހުނގްެ ނާރުތއަް ދެރވަަމުން އައިސް ދުނިޔޭގެ ތަކުލީފުތއަް ތަހއަްމަލު ނުކުރވެގިެން ވާހަކައެވެ. އެތަކެތގީެ ސަބަބުން ބއައެް
އަމިއްލައަށް މަރުވާ ވާހަކަތަކެވެ. އަނެއްކޮޅުން އެތަކެތި އިސްތިޢުމާލު ކުރާ މީހުނގްއަި ހިފެހެއްޓުމގުެ ބާރު ނެތގިެން 

ގްރީކއްިންނއާި އިޓަލީންނއާި އަދިވެސް އެހެން ތަންތަނުން މީހނުް ލިބޭހއަި އެއްޗެއް ރުހުމގުައި އެއަށްޓަކައި ހޭދަކުރަނީއެވެ. 
 އައިސް އެތަކެތީގެ ވިޔަފާރި ހިނގްަނީއެވެ. ފއަުޅުގައްޔއާި ސިއްރުގައެވެ.

ނުހަނު ފގަީރުގޮތުގައި އަންނަ ބއަެއް ބިދޭސީން ސިއްރުން ބާވަތް ބާވަތުގެ ޑްރަގް، އެތެރެކޮށގްެން މިގޮތުން ބޮޑު 
ޕިޓަލް ޖަމާކޮށްގެން ފިސާރި ފަހވިެ ތިބގެެން އެ ނުލަފާމގަުން މުއްސަނދިކަން އިތުރު ކުރަމުން އައިސް ވިޔަފާރިއެއްގެ ކެ

މަދު އަހަރުކޮޅއެގްެ ތެރޭގއަި އެންމެ ބޮޑަތި މަހުޖނަނުްނަށވްގެެން މިޞްރު ދޫކޮށްފާ އެމހީނުގްެ ރަށަށް ދަނއީވެެ. ދއާިރު 
ނުން ކޮންމެ މުޖުރިމަކު ދނަީ ތަނގުެ މވުޠާނިުނގްެ ތެރއެިން އެތއަްހާސް ރާޔއާި އެހެނިހެން މަސްތުތއަް ވިއްކއަި އުޅުނުތަ

 ބަޔަކު މަރއަި، ހަލާކުކޮށް ފަގީރު ކޮށްލާފއަވެެ. ތަނުގެ މުއްސަދިކަމއާި ތިޔާގެ ކަމުން ބައިތަކއެް ލުހެލައިގެންނވެެ.

ސްފައވިާ މަޤުބޫލު އއެްޗެއްކަމުގައިވިޔަސް އަޅުގަޑު ދެކޭ ގޮތުން ބަގުރާޔަކީ ދުނިޔގޭެ އެންމެނގްެ ތެރޭގައި ޝއާިޢުވެގެން ގޮ
ވިހަޔއާި ޒަހަރގުެ ލިސްޓްގައި ހިމަނާންޖހެނޭޭ އއެްޗެކވެެ. އެއިން އިންސާނީ ޠަބީޢަތު ޤަބޫލުނުކުރާ ބވާަތެއގްެ އުފވާެރިގޮތެއް 

ވުރެ އިތުރު ކުރަން ގެނެސްދޭ ކަމުގައިވިޔަސް އެއިން އިސްތިޢުމާލް ކުރާ ބޔަަކު ބޭނުންކުރާ މިންވަރު ދވުަހއެް ދވުަހަކަށް
ޖެހޭނޭ އއެްޗެކެވެ. ފުރަތަމަ އެއް ތޯލާ ބޭނުންކުރާ ކަމަށވްާނަމަ ލަސްތކަެއްނުވެ ދެ ތޯލއާަށް ހަދަން ޖހެއެެވެ. ދެން ތިން 

 ތޯލއާެވެ. ދެން ހަތަރެކވެެ.

ނވެެ. އޅަުގަނޑަށް ފުރަތަމަ ރެޔއާި ދުވާލުން އއެްފަހަރއުވެެ. ދެން ދެފަހަރއުވެެ. ދެން ތިން ފަހަރއުވެެ. ދެން މިހެން
ޔަޤީނވްެފައިވާ ގޮތުން އިންތާ އިނދެ ދެފުޅި ރާ ހުސްކށޮލްއަިފާ އެވަރުންވެސް ބޭނުނވްަރަށް މަސްތވުާގޮތް ނވުގެެން 

 ތިނވްަނަ ފުޅި ގެންނަން އޯޑަރު ކުރާ މީހުނވްެސް ތިބއެވެެ.

ޔާއި އެތެރެހަށި ވިހަކޮށްލާގޮތް މާ ބޮޑެވެ. ރާ ފިޔަވައި އެހެނިހެން މަސްތުވާތަކެއްޗަށް ވިސްނާއިރު އެތަކެތގީައި މީހގާެ ލެ
އަފިހުން، ގަންޖާ، ކޮކިން، ހަޝީސް، މެރެޖވްާނާ މިފަދަ ތަކެއްޗަކީ ކަނޑއަެޅިފައިހުންނަ ޒަހަރގުެ ބާވަތްބވާަތެވެ. މި 

ކަނީއވެެ.  ތަކެތި ބޭނުން ކުރުމގުެ ގޮތްތއަވްެސް ގިނައެވެ. ބއައެް ވިހަ ގިރއަގިެން ބޮނީއެވެ. އަނެއްބއައެް ހަފއަގިެން
ނުވަތަ މުގުރައިގެން ނޯށުން ދމަަނއީވެެ. ނޫންނަމަ ސގިަރެޓްއަށއާި ބިޑި ސއުްޓާއަށް ލއަގިެން އެތެރެހަށްޓަށް އގޭެ ދުން 
އަރވުަނީއވެެ. ކޮންމެ ގޮތަކުންނަމވަެސް އެތަކެތީގެ ވިހަ އަވަސް ގޮތަކަށް ލެޔއާި ގުޅުވައިލަނއީވެެ. މިހެނވްެ މި މުޑުދާރު 

 ކުރާ މީހަކުނމަަ އެ މީހަކގުެ ލޭނގައަގިެން ޓެސްޓް ކުރުމުން ޑޮކްޓަރުންނަށް ނއުެނގިނުދާނޭކަން ކަށވަަރެވެ.ތަކެތގީެ ބޭނުން 

މީހގާެ ޙަރަކާތް އުފައްދއަި ޠަބީޢަތް ހަމަޖައްސއަި، ކާނާ ބަހައިދީ ހަށގިަނޑުގެ މެޝިންތައް ހިނގްއަިދީ، ބަލިތައް މީހާގެ 
ކީ މީހގާއަި ހުނންަ ލއެވެެ. މިބއަި ވިހަވާ ކަހަލަ ޒަހަރުތަކުން ބަރާކޮށް، އޭގެ ކިބއަިން ދަފާކޮށްދޭ އެންމެ މހުިންމު ބަޔަ

 ތޒާާކަން ކެނޑުނީމާ ވާނީ ކިހިނަކުން ތއޯވެެ؟

އަޅގުަނޑގުެ ނަޒަރުގައި ރާޔާއި އެހެނިހެން މަސްތވުާތަކެތި އުފަލެއްގެ ގޮތުގއަި އިސްތިޢުމާލު ކުރާ މީހުންނަށްވުރެ 
ސަށް ޚިޔާނާތްތެރިކަން ބޮޑު ބަޔަކު ނވުެސް އުޅެއވެެ. އެމީހުންނީ، އީމާންކަން ފިޔަވައި ދެން ދެކޮޅުނުޖެހޭ، އަމއިްލަ ނަފް

އޮންނަ އެންމެ މަތިވެރި ނިޢމުތަް ކުޑވަެސް ޖެހިލުމއެްނެތި އޮޔާލއަި ނަގާލާ ބއަެކެވެ. ހަމަ ކަށވަަރުން، އަނދަވަޅުތަކާއި 



ކުން ފުރިފއަވިާ ދުނިޔގޭެ މަރްޙަލާތއަް ހުރަސްކުރަމުން ދއާިރު ކަޅު އަދިރި ޖަނގްަލްތަކާއި އަޑިގުޑަންކަން ބޮޑު ބިންތަ
ފއަިދޮށް ބެލުމަށއާި މގަު އަލިކުރުމަށް އޮތް އައްޔަކީ މީހާގެ ބއުްދއިެވެ. ކުޑަ ހިނދުކޮޅަކަށވްެސް އެއަލި ކަނޑުވައިލުމީ 

ކަން ކެނޑުމއާި ވިދގިެންވެސް މުޅި ހޭވެރި ކަމއެް ހުރި އިންސާނަކު ކުރުން އެކަށގީެންވާ ކަމެއްނޫނވެެ. އެއީ ބުއްދގީެ އަލި
ޙަޔާތއާި މުސްތަޤްބަލގުެ ހުރިހާ އުފަލއެް ބަރުބާދވުާ ކަހަލަ ފުން ވަޅގުަނޑަކަށް ވެއްޓި ހަލާކވުުން ގާތްކަމުންނވެެ. މުޅި 

މީހާގެ  ދުނިޔެ ހެކިދޭގޮތުން މަސްތުވާ ތަކެތި ބޭނުންކުރުމުގެ ހަލާކާއި ގެއްލުން ބޮޑުކަމަށްޓަކައެވެ. ފަހެ އެތަކެއްޗަކީ
ނާރުތަކއާި ޙިއްސުތަކގުެ އެންމެ ބޮޑު ދުޝްމަނެކވެެ. ސިކުނޑީގެ ޢަދާވާތްތެރިއެއް މެއެވެ. އެތަކެތގީެ ބާރުގައި ސިކުނޑިއާއި 
ވިސްނުނވްެސް މުޅިން ބަލިކޮށްލާ ފަދޔަަކުން ހަމަލާ ދނެއީވެެ. މި ހަމަލގާއަި މީހގާެ ޝުޢރޫށަް ވެރވިާ ބަދަލަކީ ޙަޤީޤތަް 

 އެކޮޅުކޮޅުން ޖަހއަިލާ، މީހާއާއި އެކުވެފައިވާ ފިކުރުތަކއާި މަސްއޫލިއްޔަތުގެ ބުރަތައް ހިތުން ފިލުވައިލާ އޮޅުވައިލާ، ދުނިޔެ
ހވުަފެނގުެ ވަގުތެއްކަމުގައި ދައްކައިދެއެވެ. މވިާ ގޮތްތަކަކީ އުފަލއެްކަމުގއަި ފެނިގެން ދަނއީވެެ. ނަމަވެސް ޙަޤީޤަތުގައި 

ކީ ލިބެމުންދާ ގެއްލުމވެެ. މީހާ ބޭނުންކުޅަ މަސްތއެގްއަި ހުރި ކެހވިެރިކަމއާި ޖާދޫގެ މީހގާެ ޝުޢޫރުތަކަށް މއިަންނަ ބަދަލަ
ބާރގުއަި އެއީ އުފަލެއްކަމުގައި ދއަްކައިދެނީއެވެ. ދެން އެމީހަކު މަސްތވުާ އެއްޗެއްގެ ބާރގުއަި ލިބިގަންނަމުން އެދާ 

ބޮޑުކުރަމުން ގެންދަނީއެވެ. ބޭނުންކުރަމުންދާ ނުރައްކާތެރި  ޠަބީޢަތއާި ޚިލާފު އަރާމަކާއި މީރުކަމަކަށް ދަހވިެތިކަން ހއަްތާ 
މަރގުެ ޒަހަރު، އެމީހަކގުެ ލެޔއާި، މެޔާއި، ނާރުތަކާއި، ސކިުޑި ހަލާކު ކުރަމުން މީހގާެ ޝަޚްޞއިްޔަތާއި 

 އިންސާނވީަންތަކަން ކަފާސް ކުރަމުން ގެނގްޮސް ދެ ދުނިޔގޭެ ހަލކާުގެ ތެރެއަށް ވއަްޓައިލަނީއވެެ.

ވަނީ މަސްތުވާތަކެއްޗާއި، އެތަކެތި ބޭނުންކުރާ މީހުންނއާި މެދގުައި ކަންތައް ހުރި ގޮތުގެ ޙަޤީޤަތެވެ. މިކަމުގެ މިދަންނަ
ހއެކްަކީ ދީނގުެ ފަރާތުން ތަޤުރީރު ކުރާހއަި ބަޔަކާއި ޢިލްމީ ގޮތުން އިރުޝާދުދޭހާ ބަޔަކާއި ޞިއްޙީ ވަކާލާތުގައި ތިބޭހައި 

ން އަދި މަސްތވުާތަކެތި އިސްތިޢުމާލު ކުރުމނުް ލިބޭ ގއެްލުން އެ އިސްތިޢުމާލް ކުރާ ބޔަަކގުެ ބަހއާި ލއިުންތަކެވެ. ދެ
ބޔަަކގުެ މައްޗަށް ހުއްޓި ހުންނަ ނަމވަެސް ރަނގަޅު ނޫނތްއޯެވެ؟ އެހެނަކުންވެސް ނޫނވެެ. އެތަކެތި އިސްތިޢުމާލް ކުރާ 

ހެޅޭ ބއަެކވެެ. މއަިންބަފއަިން އެފަދަ ތަކތެި މީހުންނށަް ލިބޭ ދރަނީްނަކީ ވެސް ވަރަށް ބޮޑަތި ގެއްލުންތަކަށް ހުށަ
ބޭނުންކުރާތވީެ، ބއުްދި ހަމަނުވާ މޔޮަކުދިންނއާި، އުނި ސިފަތަކުން ފާހގަަކުރވެޭ ކުދިންގެ ޢަދަދަކވީެސް އެކަމގުެ މައްޗަށް 

 ވާނޭތޯއެވެ؟ސަހަރޯވެރވިާންޖެހޭ ކަމެކެވެ. މިއީ އިންސާނިއްޔަތުގެ ޙައްޤުގައި ގެނެވޭ ކިހައި ބޮޑު ޖަރީމއާަކަށް 

އިސްލާމްދީން ކަނޑައަޅާ ގޮތުން ބުއްދިއަށް ޚަލަލްކަން ގެންނަ ކޮންމެ މަސްތވުއާެއްޗަކީ ރއާވެެ. ގިނއަިން ބޭނުން 
ހިފއަގިެންވިޔަސް މަސްތުވާއެއްޗއެް މަދުން ބޭނުންކުރުނވްެސް ޙަރާމް ވާނއެވެެ. ރާބުއިމަކީ ޙއަްދު ކަނޑައެޅގިެންވާ ބޮޑު 

 ފަދަ ކޮނމްެ އއެްޗއެް މަސްތވުުމަށްޓަކާ ބޭނުން ހިފުނވްެސް ހަމަ އއެާއި ފާފއަެކވެެ. ގަންޖާ، އަފިހުން، ހަޝީސް
 އއެްފަދައެވެ. ވީމާ އއެިން ހަމަ އެއްވެސް ބވާަތެއް ބޭނުން ކުރުމަކަށވްެސް ދީނުގެ ހއުްދައެއް ނއުޮންނާނއެވެެ.

 رِجْسَ  وَالْْزَْلََمَُ وَالْْنَصَابَُ وَالْمَيْسِرَُ الْخَمْرَُ مَاإنََِّ آمَنوُا الَّذِينََ أيَُّهَا يَاމއާިދާ ސޫރަތުގއަި ބާވައިލައްވާފާވެއެވެ. الله މާތް
نَْ މިތގާއަި ބުއްދިއަށް ޚަލަލް ގެނެސްދޭ ހރުިހއަި ތަކއެްޗެއގްެ ވާހަކަޔާއި  ﴾٩٠﴿ تفُْلِحُونََ لَعلََّكُمَْ فَاجْتنَِبوُهَُ الشَّيْطَانَِ عَمَلَِ مِِّ

ގެ ހުރިހއަި ކުޅވިަރަކާއި ބުދުބަހައްޓއަި އެއާއި ގުޅުވައގިެން ހިނގްާ ޢަމަލުތަކއާި އަޒްލާމއްޭ ކިޔޭ ތަކެތީގެ ބޭނުން މއަިސިރު
ހިފުމއާި މއިެންމެހއަިކަމަކީ ޝައިޠާނއާާ އެ ކަންކަމަށް ބާރުދީ ޒީނަތް ކުޅަޔަސް ހަޑިމުޑުދާރު ނަޖިސްކަންތއަް ކަމުގައި 

ސްލާމުން ދިންނވެުމގުެ ނަސީބު ލިބޭތޯ އެކަންކަމއާި މުޅިން ދުރުހެލވިާން އަމުރުކުރައްވައެވެ. ކަނޑއަަޅުއްވައި، އެންމެހއަި އި 
މިނޫނަސް ޤުރއްާނގްެ އެހެން ތަންތަނގުއަިވެސް މަސްތވުާތަކެތގީެ ބޭނުން ކުރުން ޙަރާމް ކުރއަްވައެވެ. އަދި ރަސޫލާގެ 

މްކަން އަންގަވައިފައިވޭމެއެވެ. އިސްލާމުންނޫން ޖަމާޢތަތްަކާއި ވަރަށް ގިނަ ޙަދީޘްތަކުގައިވެސް މަސްތވުާތަކެތި މުޅިން ޙަރާ
ޤއަުމުތަކުގައި އެތަކެތގިެން ގުޅއުވްަނީ، ޤާނޫނީ ގޮތުން ޙަރާމް ކޮށްފއަވެެ. އެތަކެތި އެތެރެކޮށް ވިއްކައި ފަތުރާ ހަދާ 

ނރަަ އަހަރަށް ޖަލަށލްމުއާއިެކު މަތީ މީހުނގްެ ޢުޤޫބާތަކީ ހރުހިއަި ޤއަުމެއްގައިވެސް މަތީ ޢުޤޫބތާކެވެެ. ދިހަ އަހަރަށް ފަ
އަދަދަކުން ޖޫރިމަނާކޮށގްެން ފއުްދާ ތަންތަން ހނުންއަިރު، އަނެއްބއަި ޤއަުމު ތަކުގައި މިހާރު ހަޝީޝް، ކޮކިން، ފަދަ 

ކުށުގެ ޑްރގަް އެތެރެކުރާ މީހުނގްެ ޢުޤޫބާތކަީ، ބުރަ މަސައްކަތާއެކު އުމުރަށް ޖަލަށްލުމވެެ. އަދި ބއައެް ތަންތަނުގައި އެ
 ޢުޤޫބާތަކީ، މެރުން ކަމގުައިވެސް ބުނވެޭތީ އިވެއެވެ.

